
	JELÃLOKJEN EJ KŌMMAN BWE EN EMMANLOK MOUR KO
· Elaplok buñ boro ilo jerbal. Armej ro ewōr aer tiikri in kallōj elaplok maroñ in joñe jerbal ko aer ãinwōt aorōk.
· Laplok kōmman jããn. Armej ro ewōr aer tiikri in kallōj ekkã aer kōmman jããn elaplok jen $22,000 kajojo iiō jen ro ewōr wōt aer tiplima in high jikuul.
· Ediklok an ejjelok jerbal. Juon eo ewōr an emen‑iiō tiikri ekanooj diklok an ejjelok an jerbal jen juon eo ewōr wōt an tiploma in high jikuul.
· Elaplok joortoklik ko. Jerbal ko mwe rej aikuj tiikri in kallōj elaplok maroñ in lelok injuran in ãjmour im joortoklik ko ñan ãlikin rittaer.
· Emmanlok ãjmour. Ro rej kadiwōjlok jen kallōj elaplok aer maroñ in ekjōrjaij im lōn ripoot ke emmanlok ãjmour ko aer.
· Ekkã an laplok aer bout. Jiliñuul bōkjããn elaplok in ro rar kadiwōjlok jen kallōj rar bout ilo iien ekãleel ritōl jen ro ewōr wōt aer tiploma in high jikuul.
· Elaplok aer bōk konaer. Ro rej kadiwōjlok jen kallōj elaplok roñoul bōkjããn maroñ in bōk konaer ilo jukjukin pãd ko.
· Aitoklok aer mour. Armej ro ewōr aer tiikri in kallōj rej mour enañin ruwatimjuon iiō aitoklok jen ro ejjelok aer tiploma in high jikuul.
	
	
	KŌKAR KO ÑAN HIGH JIKUUL
Juon buñtōn kwōmaroñ bōk kiō ej jipañ ajri eo nejum bojak ñan high jikuul ej jelã emaroñ enreit jikejuul in kilaaj ko an ajri eo nejum im pukōt ewi ian kooj in kilaaj ko ajri eo nejum ej aikuj ñan kadiwōjlok im ewi iaer kallōj ko renej aikuj bwe en bōki.
Juon men eo oktak ikōtaan middle im high jikuul ej prerequisite courses (kooj in kilaaj ko ej aikuj bōk mokta). Juon prerequisite ej juon kooj in kilaaj eo ej aikuj bōke mokta jen an bar bōk juon kooj. Ñan waanjoñak, rijikuul ro rej bōk kilaaj ko an math ilo juon jejjōtin laajrak. 
Ilo high jikuul, rijikuul ro rej aikuj pããj e jejjōtin kooj in kilaaj ko ñan maroñ kadiwōjlok 

	Rijikuul ro remaroñ bar kããlōt elōñ kain kilaaj ko ñan bōki meñe rejjab menin aikuj ñan kadiwōjlok ñan jipañ er tōpar menin aikuj ko ilo jikin jelãlokjen ko reutiejlok, kōttōpare men ko eitoklimoier ie, ak ejaake jet kapeel ko.
Kooj in kilaaj ko an jodikdik eo nejum ilo middle jikuul enaaj ãje pãdpãd eo ñan high jikuul. Ñe rijikuul ro ewōr juon pãdpãd eo eben ilo lãbōl in, renaaj beran ilo high jikuul im laplok maroñ in wōr aer kapeel ko rekkar ñan aer loe tōprak ko ilo jikin jelãlokjen ko reutiejlok. 
Tokãlik ilo iiō eo, kwōnaaj katak elaplok kōn kilaaj ta ko ajri eo nejum ej aikuj bōki bwe en tōpare menin aikuj ko ñan kadiwōjlok, jibadōk kōttōpar ko aer, im bojak ñan mour eo aer ãlikin high jikuul. 

	
	
	
	
	
	
	

	
	
	
	IIEN KO RELLAP IMAAN

· Wiik in GEAR UP eo an lal eo:
· Iien Bōk Melele ñan Rijikuul:
· Iien Bōk Melele ñan Baamle:
· Click here to enter text.

KWAR KE JELÃ?
Meñe 95 bōkjããn in an ejaak kōmalij ko an armej mokta jen iiō jiljino dettaer, jaintiij ro rej ripoot bwe laptata joñan eddōklok eo ãlikin iiō ko jinointata ej joñan iiō ko an jodikdik.

	KAPEEL KO ÑAN KATAK & JIPAÑ ILO HOMEWORK 
	
	Homework ej aikuj bwe en wōr karōk. Kwomaroñ jipañ ajiri eo nejum katak ñan:
· Kōjparok juon "nootbok in homework" ej likit aolep katak ko ej aikuj jerbali im raan ko emōj karōk ñan kadedelok katak ko. 
· Kōmmane juon jikin eo ejjelok keroro ie im iien ñan homework.
· Kebooji kein jerbal ko naaj aikuji ñan jerbale homework eo. 
· Kadeloñi katak ko kar jerbali ilo iien ko rejejjōt. 
Homework ej barãinwōt aikuj bwe juon en lukun kōjerbal kōlmenlokjen ko, kijenmij, im kate. Kwōmaroñ jipañ ajri ro nejum madmōde jerbal ko reben rej iion i im kakemejmej er bwe ren bōk jidik iien kakije ñe rej abnōnō.
Homework ej juon men eo jej aikuj karōk iien ko ad ñan e. Kwōmaroñ jipañ ajri eo katak wãween kããlōt ewi ian homework ko ñan kōmmani mokta ekkar ñan joñan aorōk im raan ko emōj karōk ñan kadedeloki. 
Rijikuul ro rej lukun kōjerbal kōlmenlokjen ko im kate er ñan homework ko rej katak kaminene ko eo renaaj jipañ er ilo high jikuul im tokãlik.

	Jejjo wōt rijikuul emman ippãer homework, ak ewōr jet wūn ko ewōr tokjeir ñan kōmmani:
· Kōkajoorlok ta ko rar katak ilo raan in jikuul.
· Kalōk kaminene ko ñan katak ej aorōk ilo kallōj.
· Kabbojak ñan kilaaj ko.
· Bōk eñjake in wōnmaanlok ko.
Homework ej juon ian men ko jinointata elōñ rijikuul ro rej likjab ie ilo katak. Jipañ ajri ro nejum bwe ren kawōr tokjen homework ko ilo am katakin er bwe ren kōnono ippãn rikaki ro im kaunjelōr ro. Rōjañ er im ba ñan er ke ejjelok jorrããn ñe jej kajjitōk ñe jejjab lukun melele katak ko im kajjitōk jipañ ñe jej aikuji.

	
	

	LAAJRAK KO AN RIJIKUUL EO ÑAN KŌMMANI
· Kajeoñ juon makūtkūt kããl. Kiō ej juon iien eo emman ñan kajeoñ juon men eo ekããl, meñe emaroñ juon ikkure, juon club, ak bōn konaan jikin ko. 
· Kajjitōk jipañ ñan katak ko an jikuul. Ñe kwōnaaj jinoe ebwer ilo juon jabjōk, kabbok am ritutōr ñan katak. Kwōmaroñ etal im likjak ilo katak ko ñe kwōnaaj kōttar mae enana kūreet ko ilo peba ak ilo teej ko rellap.
· Ejaake juon karōk ñan loore ilo iien katak ko. Pukōt juon jikin eo enaaj emman kejeiōm im ejjelok menin kōmad ko. 
· Jelã oktak ko ikōtaan kōmman homework, etale homework, im katak ñan teej jidik ko im teej ko rellap. 
· Loelok juon kããmpōj in kallōj. Lale ñe jikuul eo am ej kōmman jabdewōt iien lolok ko ãinwōt juon tūreep jen jikuul. 
	
	
	RUBWE INNOÑ BAJJŌK KO
MYTH: Wōnããn kallōj elukun lap joñan ke ejjab juon men ñan kōttōpare kiō.
REALITY: State eo an Washington ear jinointata ilo lal eo lelok jããn in jipañ ekkar ñan joñan aikuj ñan kallōj ak jikin kamelmel ñan jerbal ko, ekkar ñan survey eo ej kōmman kajojo iiō jen National Association of State Student Grant and Aid Programs (NASSGAP).
Wōnããn eo ejjab aikuj juon men eo ej kōmman bōbrae jen pãd im jikuul kallōj. Ewōr jããn rebellok ñan jipañ.

	LAAJRAK EO AN BAAMLE EO ÑAN KŌMMANI 
· Rōjañ ajri eo nejum bwe en kate im lale men ko eitoklimoin ir nabōj ilo ikkure ko, club ko, im jerbal ko kwōj bōk konaam ie.
· Lale kōlōnta eo an jikuul ippãn doon. Lale raan ko raorōk im likiti ilo kōlōnta eo an baamle onlain ak juon jikin eo epidodo‑loe‑ie, ãinwōt boot in jeje eo ilo jikin mōñã eo. 
· Pepe ñan an ikwūt am etale katak ko an jikuul. Ñe kwōnaaj loore wōt teej ko an ajri eo nejum, peba ko, im katak ko an kabijuknen, kwōmaroñ kōjerammon tōprak ko im madmōde abañ ko ãinwōt juon kumi. Lale ta kūreet ko an ajri eo nejum, katak ko, im an niknik pãd ilo jikuul ilo jijtōm eo an jikuul eo onlain (ãinwōt Skyward). Ñe kwōjjab jelã wãween deloñe jijtōm in, kepaake kaunjelōr eo an ajri eo nejum bwe en jipañ.
· Loelok juon kããmpōj in kallōj. Ñe maroñ, bōk konaam ãinwōt juon ribōk eddo ilo tūreep ko an jikuul ñan kããmpōj in kallōj ko ñan jelã elaplok kōn jejjo jikuul ko ãlikin diwōj ñan kããlōt jeni.
· Lale būrokraam ko an jerbal ko im kallōj. Kōnono ippãn ajri eo nejum kōn jerbal ko roktak jen doon eo remaroñ itoklimo ie im kain rōt jelãlokjen eo rej aikuji.
· Wōnmaanlok wōt in katak kōn bojak ko an kallōj im tokjen ko an. Riiti nuulōta kein, pãd ilo iien ko rellap an jikuul, im lale jerbal ko onlain.

